Nafarroako Parlamentuko Mahaiak, 2013ko urriaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maite Esporrín Las Heras andreak aurkeztutako galdera, “Montepio orokorretik toki entitateentzako transferentziak, haien finantzaketarako” eta “Iruñeko, Tuterako eta Tafallako Udaletarako transferentziak” izeneko kontusailak finantzatu behar dituen kontusaileko diru-sarrera handiagoen jatorriari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Socialistas de Navarra parlamentu-taldeari atxikitako foru parlamentari Maite Esporrín Las Herasek, Legebiltzarreko Erregelamenduan ezarritakoaren babesean, ondoko galdera egin du, Gobernuko kasuko kontseilariak idatziz erantzun diezaion:

Aurrekontuen zuzendari nagusiaren irailaren 11ko 332/2013 Ebazpenaren bidez baimendu zen aurrekontu-aldaketak egitea ondoko aurrekontu-kontusailetan kreditu-gehikuntzak egiteko: “Montepio orokorretik toki entitateentzako transferentziak, haien finantzaketarako” –1.302.844,10 euro– eta “Iruñeko, Tuterako eta Tafallako Udaletarako transferentziak” –2.038.581,47 euro–.

Gehikuntza hori finantzatuko da “Beste diru-sarrera batzuk” izeneko 020002-04100-3990-000000 kontusaileko diru-sarrera erreal handiagoen kargura; horren zenbatekoa, abuztuaren 31n aurkeztutako aurrekontu betetzearen arabera, 100 eurotik 3.457.114 eurora iragan zen.

Hori guztia kontuan hartuta, parlamentari honek ondoko galderak aurkeztu ditu, idatziz erantzuteko:

Zer jatorri dute aurrekontu-aldaketa horren bidez finantzatuko den kontusaileko diru-sarrera erreal handiagoek?

Zer beste arlo finantzatuko dira edo finantzatu dira jada 020002-04100-3990-000000 kontusailaren kargura, baldin eta superabita badago?

